
 
Azadliq Prospekti 83 
370007 Baku, Azerbaijan 
Phone: ++ (99412) 98 03 35 
Fax: ++ (99412) 98 93 12 
E-mail: HuseynguliyevMM@state.gov 

 

 
THE PUBLIC AFFAIRS SECTION /  EMBASSY  OF  THE  UNITED  STATES  OF  AMERICA 
 
 

 

Amerika Birləşmiş Ştatları Azərbaycanda “exit poll”-u dəstəkləyir  
 

25 iyul, 2005 
 
ABŞ-ın Azərbaycandakı səfirliyi ABŞ-ın Beynəlxalq İnkişaf Agentliyi (USAID) vasitəsilə noyabrda 
keçiriləcək parlament seçkiləri zamanı ümümmilli “exit poll”-u dəstəkləyəcəkdir.  Bu, ABŞ 
Hökumətinin azad, ədalətli, demokratik seçkilərin keçirilməsi məqsədinə nail olması üçün 
Azərbaycana göstərdiyi yardım çərçivəsində həyata keçirdiyi bir çox fəaliyyətlərdən biridir.  
 
“Exit poll” nədir? 
 
“Exit poll” faktiki olaraq verilmiş səslərin sayının yoxlanılmasını təmin etmənin bir yoludur. 
Müstəqil bir beynəlxalq təşkilat ölkədəki bütün məntəqələrin yarısına qədərində “exit poll” keçirmək 
üçün yaxın vaxtlarda seçiləcəkdir. 
 
Seçki günü bu beynəlxalq təşkilatın sorğu aparan əməkdaşları təsadüfü üsulla seçilmiş seçicilərə 
məntəqələri tərk etdikləri zaman kimə səs verdikləri haqqında sual verəcəklər.  Bu seçicilərdən qısa 
anketi cavablandırmaq xahiş olunacaqdır. Sorğu anonimdir və sorğu aparanlar seçicinin cavablarını 
heç kimin görməməsini təmin edəcəklər. Bu cür sorğu seçkinin təhmin edilən qalibinin erkən 
müəyyənləşdirilməsini təmin edir və mümkün seçki saxtakarlığının bir göstəricisi kimi xidmət edir.   
 
“Exit poll” Prezident Əliyevin seçkiyə dair Sərəncamının bir hissəsidir 
 
Azərbaycan Hökuməti beynəlxalq demokratik standartlara cavab verən seçkilər keçirmək arzusunu 
dəfələrlə ifadə etmişdir. Bu arzu Prezident İlham Əliyevin azad və ədalətli seçkilər haqqında olan 11 
may 2005-ci il tarixli Sərəncamı ilə möhkəmləndirilmişdir. Bu Sərəncam mərkəzi və yerli icra 
hakimiyyəti orqanlarından Azərbaycan Respublikası Seçki Məcəlləsinə əsasən “exit poll”-un 
keçirilməsi üçün zəruri şəraitin yaradılmasını və bu prosesə müdaxilə etməmələrini tələb edir.  
 
Nə üçün Birləşmiş Ştatların Hökuməti Azərbaycanda “exit poll” keçirilməsini dəstəkləyir? 
 
“Exit poll” parlament seçkilərinin Azərbaycan xalqının demokratik seçki gözləntilərini təmin 
etməsinə və azad və ədalətli seçkilər üzrə beynəlxalq standartlara cavab verməsinə kömək etmək 
üçün ABŞ hökumətinin, o cümlədən USAİD-ın, xüsusi olaraq hazırladığı bir çox fəaliyyətlərindən 
biridir. 
  



“Exit poll”-u kim keçirəcəkdir? 
 
USAID hal-hazırda ictimai rəy sorğuları sahəsində peşəkar təcrübəyə malik olan Azərbaycan 
təşkilatları ilə əməkdaşlıq etməklə “exit poll”-u hazırlayıb keçirmək üçün təcrübəli beynəlxalq 
təşkilatın seçilməsi prosesini həyata keçirir.   
 
Seçicilər “exit poll”  haqqında necə məlumatlandırılacaqlar ? 
 
“Exit poll”-u həyata keçirmək üçün seçilmiş beynəlxalq təşkilat seçkilərə qədər Azərbaycan 
seçicilərini demokratik cəmiyyətlərdə “exit –poll” keçirilməsinin məqsədi və dəyərləri barədə tanış 
etmək üçün seçicilərin məlumatlılığının artırılması və maarifləndirilməsi məqsədi daşıyan 
materiallar hazırlayacaq. Bundan əlavə, seçki günündə belə bir “exit poll” keçirilməsi zamanı atılan 
addımlar da izah olunacaqdır. 
 
Nəyə görə “exit poll” vicdanlı olacaq? 
 
Ölkə üzrə bir çox məntəqələrdə qərəzsiz və müstəqil şəxslər tərəfindən sorğu aparılacaq. Həmin 
şəxslər səsvermə məntəqələrinin xaricində dayanıb gün ərzində səsvermədən sonra məntəqəni tərk 
edən seçiciləri təsadüfi seçim üsulu ilə seçəcəklər. “Exit poll”-da iştirak könüllü və anonimdir. 
Sorğu edilən seçicilər “exit poll” sorğu vərəqini şəxsən təklikdə dolduracaqlar.  Bundan sonra onlar 
şəxsiyyətlərinin müəyyən edilməməsi və onların cavablarının gizli qalmasına əmin olmaq üçün 
doldurulmuş vərəqləri aydın şəkildə işarələnmiş “exit poll” qutusuna salacaqlar.  
 
Nəyə görə “exit poll” Azərbaycan üçün gərəkdir? 
 
Azərbaycan öz demokratik təsisatlarını və təcrübəsini gücləndirmək istəyir. Buna nail olmaq üçün ən 
mühüm yollardan biri də azad və ədalətli seçkilərə dair beynəlxalq standartlara cavab verən 
parlament seçkilərinin keçirilməsidir. Umidvarıq ki, “exit poll”-un nəticələri  səslərin rəsmi 
hesablanmasının dəqiq olduğunu təsdiqləyəcək. Bu, həmçinin,  saxtakarlığa yol verilməməsinə 
kömək edəcək. Belə ki, səslərin hesablanmasının yekun nəticələri “exit poll”-un gözlənilən xəta 
həddindən kənara çıxarsa, bu zaman səslərin rəsmi hesablanmasının dəqiq olmaması barədə şübhələr 
yarana bilər.   
 
“Exit poll” keçirilməsində Azərbaycan xalqının rolu nədən ibarətdir? 
 
Seçkilərlə bağlı sorğunun etibarlı nəticələr əldə etməsində seçicilərin vicdanlı iştirakı mühüm 
əhəmiyyət kəsb edir. Azərbaycan seçicilərindən artıq dərəcədə xahiş olunur ki,  seçki günü sorğu 
aparan şəxslər onlara yanaşdıqda anonim sorğu vərəqlərini doldursunlar, beləliklə, Azərbaycanın 
seçkilər üzrə beynəlxalq standartlara cavab verməsində öz rollarını oynasınlar, və, son nəticədə, öz 
ölkələrinin can atdığı dinamik demokratiyaya nail olmasına yardım etsinlər.  
 


